Notat frå reiselivsforum 8. oktober 24
Desse møtte: Marita Solheim (dagleg leiar Visit Fjordkysten og Sunnfjord), Lillian Herland (Visit Fjordkysten og Sunnfjord), Tom Færøy (Sulejet), Anita Einen (Spar Solund), Anne Kristine Dyrdal (Solund kommune), Lasse Lund (Fjordane friluftsråd), Irene Vaulen (Frivilligsentralen og Turistinformasjonen), Tom Erling Bahus (Solund Eiendom), Kristine Holm (Solund kommune), Gunn Åmdal Mongstad (Solund kommune), Jens-Eivind Kobbeltvedt (Solund kommune), Doris Steinsund (Steinsund Marinesenter), Hallstein Steinsund (Steinsund Marinesenter) og Roar Hansen (prosjektleiar Bygdevekst). 

Agenda:
1. Dagleg leiar i Visit Fjordkysten sa litt om Visit Fjordkysten og Sunnfjord: Oppdrag, fokusområde, med meir. I tillegg vart det gått gjennom dei overordna momenta i Vegkart for reiseliv. Vegkartet ligg vedlagt. Det vert laga ein eigen Strategi- og handlingsplan med tiltak og strategiar for å nå måla i Vegkartet. Sjå elles vedlagt powerpont og Vegkartet.  Lenke til film i presentasjon: https://www.youtube.com/watch?v=F6ZAQ9IrPks
0. Solund kommune kjem til å komme med ein uttale som er politisk vedteken. 
0. Dette Vegkartet kan bidra til ei forventingsavklaring – kva skal destinasjonsselskapet og aktørane ta ansvar for? Kva er rolla til kommunane vere i reiselivet?
0. Det er viktig at kart og terreng stemmer, og det må sikrast at dette vert kontrollert.  Er det nok folk til å drive heilårsturisme? Er det berekraftig og reelt å få opp med heilårsturisme? Er B2B (bedrift-til-bedrift sal) vegen å gå?
0. Ein skal bygge vidare på strategiplanen frå 2023. 
0. Heilårsarbeidsplassar er fortsatt viktig. 
0. Har ein system for å takle heilårsturisme?
0. Heilårsturisme er ikkje reelt no. Ein bør forsterke det som vi har, og bruke dei systema som er. 
0. Det er veldig viktig at ein brukar marknadsføringsmidlar på det utanlandske marknaden, der marknadsauken skal komme. 
0. USP (unike salspunkt) – dei fleste gjeld for heile Norge. Kva er det som verkeleg skiller seg ut? Bør vere tøffare i spissinga for å finne den posisjonen? 
0. Reiselivesaktiviteten på sommaren sikrar tilbodet i Solund heile året. 
0. Ein bør heller jobbe med å utvide sesongen, enn å satse veldig hardt for å bli ein heilårsdestinasjon. 
0. Aktørane må lage produktet, og destinasjonsselskapet syr desse saman til pakkar.  
0. Spydspissar som andre ikkje har er noko av det viktigaste ein jobbar med. 
0. «Det er flyttblokkene folk som padlar vil sjå.»
0. Vegkartet er for heile destinasjonen. Det må konkretisertast meir, det kan gjerast i handlingsplanen. Det er forskjell på Solund og Sunnfjord. 
0. Kan ein ha i handlingsplanen finne spydspissane i dei enkelte kommunane? 
0. Det kjem sikkert innspel på korleis informasjonen vert gjort tilgjengeleg, og nettside og slike ting. 
0. Solund kommune sin besøksstrategi må henge saman med dette arbeidet. Besøksstrategien til Solund vil konkretisere ein del ting. 
0. Solund kommune vil at aktørane som «har skoen på» skal kunne seie noko om kven dei besøkande er som vi skal legge til rette for i Solund. 
0. Med omsyn til den auken som det vert forventa framover, så må sesongen strekkast. 
0. Vi må vere stolt av det som vi allereie har, og mange ynskjer å betale. 
0. Tilgjengelegheita i Solund – ferja må gå. 
0. Kva skjer om ferje/ ekspress vert flaskehals? Kjem det inn andre aktørar og lagar ny infrastruktur som ikkje kjem Solund «til gode»?
0. Vegkartet vil bidra til å sette ein retning og ein får målretta tiltaka. 
0. Det står ein del om kommunen sitt ansvar. Kommunane har gjerne ikkje kapasiteten/ økonomien til å få opp den nødvendige infrastrukturen, t.d. toalett. 
0. Det ligg ikkje eit tak på vekst i vegkartet.
0. Kan ein forsterke berekraft? Økonomi og kapasitet. 
0. Solund kommune har seinferje som ikkje så mange andre har. Det er ikkje ope for utvida opningstid eller særlege endringar i rutetilbodet dei neste 10-15 åra. 
0. Vestland fylkeskommune skal sjå vidare på ordninga med turistskatt. Det er ein diskusjon som vi også må ta i Solund. 
0. Korleis tek ein vare på gjestfriheita til «Sulingen»? Kan koplast til arbeidet med samfunnsdelen til Solund kommune. 
0. Alle har mogelegheit til å komme med innspel fram til 25. oktober. 
0. Dette er eit vegkart der ein forsøker å få reiselivet til å gå i same retning.
0. Vegkartet bør justerast til å vere realistisk i forhold til målsetting. For Solund er ikkje heilårssesong realistisk til 2030. 
0. Besøkstal er ein ting, men kva dei legg att er like viktig. Det er vanskeleg å få henta ut tala – bubil, båt, utleige er ikkje lett å finne tal på.
0. Dei lokale målsettingane passar ikkje inn i regionale og nasjonale målsettingar. Målbilda bør kanskje vere rundare i formuleringane slik at ein kan «få plass til meir». 
0. Er det noko som manglar? Er det noko som er viktigare enn andre ting? Er det noko som må omformulerast? Er det ting som er viktig å få med?
0. Berekraft reiseliv er også eit tema i Bygdevekst. 
0. For ein del aktørar er det veldig viktig med heilårleg reiseliv, for å rekruttere gaidar. Kunne ein hatt ein pool av gaidar i parkområdet for eksempel, slik at ein har å ta av.
0. Ein må sjå det store bilde; kva som skjer i resten av landet og verden, og korleis det påverkar oss i Solund må snakkast meir om på møta. Vår næring, turisme og attraksjonar. De geopolitiske konfliktane og klima endringane har også innverknader frå Sør-Europa. 
0. Endringar i klima påverkar kva for nokon produkta vi har og burde ha; burde kunne justere produkt etter vær. Klimaendringar krev tilpassing hos reiselivsaktørane. Solund Eigedom bygde vinterhage med glasveggar på grunn av meir nedbør i Valldal. 
0. Fleire restaurantar i Oslo har måtta stenge siste tida. Kan dette tyde på at noko skjer i serveringsbransjen? Er det verknaden av dyrtid som viser seg? 
1. Evaluering av sesong og aktivitetar sommaren 2024.
0. Visit Fjordkysten og Sunnfjord – Mykje innhaldsproduksjon dei siste åra. Medlemskommunar og medlemmar elles kan bruke desse. Dette dannar grunnlaget for ein interaktiv visningsverktøy som er under produksjon. Dette skal vere klar til nyttår. Liten vekst frå 2023 til 2024 fram til og med juli. Elendig august. 
0. Sulejet – Roleg start i juni. Juli var jamn fin trafikk. Det var heilt stopp i august. Sulejet er veldig vêravhengig. Turane kan fungere også i dårleg vêr. 
0. Spar Solund – Hatt ein ganske grei sesong frå godvêret i mai, også fram til no. Er fornøgd etter sommaren. 
0. Fjordane Friluftsråd – Plukka boss og arrangert friluftsskule. Hatt ein liten auke i boss frå i fjor. 
0. Solund eigedom – belegg i sommar har vore på 45 % og det burde vore 70 %. Det er usikkert kvifor det vart slik. Det vert jobba med eit fellespsosjekt i Solund, i tillegg til eit prosjekt i Valldal som Solund eigedom er med på. Det er stor marknad å ta av i mai – september. Liten endring på forholdet mellom  norsk relatert til utanlandske  turistar i forhold til føregåande år. Serveringsdelen har fungert heilt greitt, men har ikkje vore stabilt nok. Servering falt som ein stein i august. Held ope ut denne veka. 
0. Hamna – bra besøk i periodar.  
0. Solund kommune - Driv med mange utviklingsprosjekt som får ringverknader for næringslivet. 
0. Steinsund marinesenter – har vore litt betre enn i fjor. Det har vore stabilt. Det er mange som kjem att år etter år. Det kjem nye reglar for mengde fisk som kan eksporterast og reglar for utleige av båtar. Dette kan få konsekvensar for denne typen aktørar. Marinesenteret driftar om lag 7 månader av året. Dei har litt arbeidsfolk som er på jobboppdrag elles i året. Solund er unik for dei som kjem til Solund. 
0. Fjordkystparken – Parken har så godt som fått UNESCO-godkjenning av parken. Dette fører truleg til at ein får meir midlar til parken. Statusen fører til at ein kan få fleire tilreisande, men det må gjerast ein jobb på å selje. Parken er med i eit NORA-prosjekt med andre parkar rundt Nordatlantiske-bassenget der ein skal lage UNESCO-trail. Det skal lagast ein «trail» med alle parkane i Vestland. (Døme: https://www.visitscotland.com/things-to-do/unesco-trail) Det kjem nokre reislivsguruar som ynskjer å komme for å høyre korleis parken jobbar med turisme i november. Har hatt aktivitet i Taklebua i sommar. CNN var i Solund og filma i samband med villsau-satsinga– det vert sendt 4. desember. Dette må reklamerast for når det vert sendt. 
0. NKKA – Hadde hamnevert. Det har vore ein dårleg sesong, med mange avlysingar. Dei treng gaidar som kan vere i fleire sesongar på sommaren, fordi det er ein  stor kostnad å utdanne gaidar. Kajakksommer var fullt kvar dag. Gjennomførte 2 friluftsskular, ein av dei i ytre. Toffino Expeditions har vore i år, og kjem truleg til å komme to gongar neste år. Tilbyr coastering som aktivitet. Kan også satse på fridykking. 
0. Bygdevekst: Fagskuletilbod for reiseliv på gang. Fedje skal arrangere EM i havfiske i 2025. 
0. Ordførar har fått gode tilbakemeldingar på hamna i Solund i forhold til andre stader. Stor trafikk til Sognesjøhytta. 

